ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը).
Հայաստանի տարածքային զարգացման հիմնադրամը, որպես կառուցապատող «Դպրոցների սեյսմիկ անվտանգության մակարդակի բարձրացման ծրագրի» շրջանակներում 2020 թվականին պետք է վճարի տեղական տուրքեր և վճարներ «Տեղական տուրքերի և վճարների մասին» ՀՀ օրենքի 9-րդ և 10-րդ հոդվածների համաձայն: 2020թ. մասնավորապես նախատեսվում է վճարել 2,450.0 հազար դրամ թվով 5 դպրոցների կառուցման ավարտն ավարտական ակտով փաստագրման ձևակերպման համար, 42.0 հազար դրամ՝ 2 դպրոցներում կոյուղագծի կառուցման թույլտվության համար, 383.5 հազար դրամ՝ թվով 23 դպրոցների քանդման թույլտվության համար և 7,730.0 հազար դրամ նույն դպրոցների նոր շենքերի շինարարության թույլտվության համար: 

2. Ընթացիկ իրավիճակը և խնդիրները`  

Համայնքների ավագանիների կողմից «Տեղական տուրքերի և վճարների մասին» ՀՀ օրենքի 9-րդ և 10-րդ հոդվածների համաձայն հաջորդ տարվա տեղական տուրքերի դրույքաչափերը հաստատվում են տվյալ տարվա դեկտեմբեր ամսվա վերջին, իսկ կառուցված օբյեկտների ավարտն ավարտական ակտով փաստագրման ձևակերպման համար անհրաժեշտ վճարի չափը հստակ կարելի է որոշել փաստացի ավարտված շինարարական օբյեկտի մակերեսի հիման վրա: Վերոնշվածը հաշվի առնելով կատարվել են տուրքերի և վճարների հաշվարկները:
2020թ. բյուջեն պլանավորելիս վճարվելիք տուրքերի և վճարների գումարը պլանավորվել է մասնակի, քանի որ վերջիններիս մեծ մասը նախկին տարիներին վճարվել է «Շենքերի և շինությունների շինարարություն» հոդվածով, որպես շինարարության ծախսերին անմիջականորեն առնչվող ծախս: Սակայն «Client - Treasury» ծրագրային համակարգում կատարված փոփոխությունները թույլ չեն տալիս կատարել բյուջետային վճարումներ «Շենքերի և շինությունների շինարարություն» հոդվածով և հարկավոր է նախատեսել լրացուցիչ 8606.0 հազար դրամ գումար «Այլ հարկեր» հոդվածով ՀՀ օրենսդրությամբ նախատեսված տեղական տուրքերի և վճարների պարտավորությունները կատարելու համար: Ուստի անհրաժեշտություն է առաջացել կատարել վերաբաշխում՝ ավելացնելով Ծրագրի «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի կառավարում» միջոցառման համար նախատեսված տարեկան և համապատասխանաբար եռամսյակային գումարները «Այլ հարկեր» հոդվածով՝ նվազեցնելով «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» (12001) միջոցառման «Շենքերի և շինությունների շինարարություն» հոդվածը: 

3. Կարգավորման նպատակը և բնույթը` 

Ասիական զարգացման բանկի աջակցությամբ ֆինանսավորվող վարկային ծրագրի ժամանակին և պատշաճ իրականացումը կազմակերպելու նպատակով առաջարկվում է «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին N 1919-Ն որոշման մեջ կատարել փոփոխություններ:

5.   Ակնկալվող արդյունքը` 

Վերը նշված ՀՀ կառավարության որոշման ընդունմամբ հնարավորություն կստեղծվի արդյունավետ իրականացնել վարկային ծրագրի 2020թ. պետական բյուջով սահմանված պլանները:

6. Նախագծի մշակման գործընթացում ներգրավված ինստիտուտները` 

Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:











ՏԵՂԵԿԱՆՔ
«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:





ՏԵՂԵԿԱՆՔ
«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ


«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

